
 

 

 

 

ᑐᓴᒐᒃᓴᑦ: ᐊᐱᖅᑯᑏᑦ ᐊᒻᒪᓗ ᑭᐅᔾᔪᑎᑦ ᐃᖃᓗᐃᑦ ᐊᒃᑕᕐᕕᐊᓂ 
ᐃᑭᑦᑐᒧᑦ – ᐊᓂᖅᓵᖅᑐᖅᑕᐅᔫᑉ ᐱᐅᓂᐊᑕ ᖃᐅᔨᒋᐊᕈᑖ   
 
ᔪᓚᐃ 31, 2014        
 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᑦᑎᐊᖅᑐᑦ ᑲᓇᑕᒥᑦ ᐊᕙᑎᓕᕆᔨᒃᑯᓐᓂᑦ ᑲᓇᑕᒥ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂᓪᓗ ᖃᐅᔨᓴᖅᐸᓪᓕᐊᓪᓗᑎᒃ ᐊᓂᖅᓵᖅᑐᖅᑕᐅᔫᑉ ᐱᐅᓂᖓᓂ ᐊᒃᑐᕐᕕᐅᑉ 
ᐃᑯᐊᓚᓂᖓᑕ ᐳᔪᐊᓂᑦ ᓇᓗᓇᐃᖅᓯᓇᓱᐊᖅᖢᑎᒃᓗ ᑭᒃᑯᓕᒫᓄᑦ ᖃᓄᐃᙱᑦᑎᐊᕈᑎᒃᓴᓂᑦ.  
 
ᐊᐱᖅᑯᑦ1: ᑭᓱᖃᖕᒪᑦ ᐊᒃᑕᕐᕕᖕᒥᑦ ᐃᑲᐊᓚᔫᑉ ᐳᔪᐊᓂᑦ? 
ᑭᒡᒍᓯᖅ1: ᐳᔪᖅ ᐃᓚᖃᐅᕈᓘᔭᖅᐳᑦ ᐃᓚᐅᕈᑎᕈᓘᔭᖕᓂᑦ ᓱᕈᕐᓗᖕᓂᓪᓗ, ᑭᓱ ᐃᑭᒻᒪᖔᓐᓂᑦᑕᐅ ᐆᓇᖕᓂᖓᓗ 
ᐊᑐᖅᑎᓪᓗᒋᑦ.  ᐃᒪᐃᒐᔪᒃᑑᒐᓗᐊᖅ, ᐊᒃᑕᕐᕖᑦ ᐊᐅᒃᑕᔫᖃᖅᐳᑦ, ᕿᔪᓪᓗ, ᓴᕕᕋᔭᓪᓗ, ᐊᓕᓚᔪᐃᓪᓗ, ᕿᑐᒃᑐᒐᐅᔭᓪᓗ, 
ᓂᕿᓪᓗ ᑲᑉᐳᔾᔭᖅᑐᓖᓪᓗ.  ᐊᓄᕆᐅᑉ ᐳᔫᑉᐸᒃᐹ ᓄᓇᓖᑦ ᓯᓚᑖᓄ, ᑭᓯᐊᓂᓕᑦᑕᐅᖅ ᐃᖃᓗᖕᓄᑦ ᐳᔫᓚᐅᖅᐸᒃᖢᓂ. 
 
ᐊᐱᖅᑯᑦ2: ᓯᓚᐅᑉ ᖃᓄᐃᓕᖓᓂᖓ ᐊᒃᑕᕐᕕᖕᒧᑦ ᐃᑯᐊᓚᔫᑉ ᐳᔪᐊ ᖃᐅᔨᓴᖅᑕᐅᒐᓗᐊᖅᐹ? 
ᑭᒡᒍᓯᖅ2: ᓯᓚᐅᑉ ᖃᓄᐃᓕᖓᓕᖕᓂᖓ ᐃᖃᓗᖕᓂᑦ ᖃᐅᔨᓴᖅᑕᔪᖅ ᖃᓄᕈᓘᔭᖅ.  ᓄᓇᕗᑦ ᒐᕙᒪᒃᑯᖏᑦ 
ᑕᐱᖃᖅᖢᑎᒃ ᑲᓇᑕᐅᑉ ᐊᕙᑎᓕᕆᔨᒃᑯᓐᓂᑦ ᖃᐅᔨᓴᐃᓐᓇᖅᐳᑦ ᓱᕈᖕᓂᖅ ᑲᓇᑕᒥ ᓯᓚᒥ ᓱᕈᖕᓄᑦ 
ᖃᐅᔨᓴᖅᑎᒃᑯᑎᖏᑎᒍᑦ (NAPS). ᑖᒃᑯᐊ ᖃᐅᔨᓴᕈᑎᖏᑦ ᖃᐅᔨᓴᖅᐸᒃᑐᑦ ᓯᓚᐅᑉ ᐃᒐᓚᐅᔭᖓᑕ 
ᐊᓂᕐᓂᖃᕐᓇᕐᓂᖓᓂ nitrogen oxides-ᖑᓂᕋᖅᑕᓂᒃᓗ, ᓱᕈᕐᓗᖕᓂᓪᓗ 2.5 micron range-ᖓᓂᑦ, 
ᐃᓚᐅᕈᑎᓕᖕᓂᐅᙱᑦᑐᓂᓪᓕ ᐳᔫᖅᑐᑦ ᐊᒃᑕᕐᕕᐅᑉ ᐃᑯᐊᓚᓂᖓᓂ. 
 
ᔫᓐ 2014-ᒥᑦ, ᑲᓇᑕᒥ ᐊᕙᑎᓕᕆᔨᒃᑯᑦ ᑲᓇᑕᒥ ᐋᓐᓂᐊᖃᖕᓇᙱᑦᑐᓕᕆᔨᒃᑯᓪᓗ ᖃᐅᔨᓴᕈᑎᑖᒃᑲᓐᓂᓚᐅᖅᐳᑦ ᓯᓚᒧ.  
ᑖᒃᑯᐊ ᓄᑖᙳᕆᐊᖅᓯᒪᔪᑦ ᖃᐅᔨᓴᕈᑏᑦ ᐃᓕᔭᐅᓯᒪᕗᑦ ᑎᓴᒪᓃᖦᖢᑎᒃ ᐃᖃᓗᖕᓂᑦ (ᑎᓴᒪᓄᑦ ᐊᑐᕆᐊᒥᑦ, 
ᓂᐊᖁᙴᒻᒥᑦ, ᑕᓐᑦᕋ ᕚᓕ, ᐅᓇᓕᒃᓴᔭᖃᕐᕕᒃ).   
 
ᑖᒃᑯᐊ ᖃᐅᔨᓴᕈᑏᑦ ᖃᐅᔨᓴᖅᑐᑦ ᖃᖓᑕᔭᕋᒃᐸᒃᑐᑦ ᐊᓂᖅᓵᖅᑐᖅᑕᐅᔪᕙᒃᑐᒥ(PM2.5), ozone, nitrogen oxides, 
sulphur oxides, associated metals, volatile organic compounds (VOCs), polycyclic aromatic hydrocarbons 
(PAHs), dioxins/furans and polychlorinated biphenyls (PCBs)-ᓂᑦ. 
 
ᐊᐱᖅᑯᑦ3: ᖃᓄᐃᓕᖓᓕᖅᐸᓪᓕ ᐅᓪᓗᒥᒧᑦ? 
ᑭᒡᒍᓯᖅ3: ᐅᓪᓗᒥᒧᑦ ᑎᑭᖦᖢᒍ, ᖃᐅᔨᓴᕈᑏᑦ ᓄᐊᑕᐅᓯᒪᓕᖅᑐᑦ ᐃᖃᓗᖕᓂᑦ ᖃᐅᔨᔾᔪᑕᐅᓚᐅᖅᑐᑦ ᓯᓚᐅᑉ ᓱᕈᖏᑦ 
ᐊᒃᑏᓐᓇᖕᒪᑕ ᐃᖃᓗᖕᓂᑦ ᑕᒪᒃᑯᐊᓗ ᓱᕈᔪᐃᑦ ᐱᑕᖃᖅᖢᑎᒃ ᐊᑦᑎᒃᑐᒻᒪᕆᐅᓪᓗᑎ 
ᒪᓕᒃᑕᐅᔭᕆᐊᓕᖕᓂᑦ/ᐃᓕᖓᓂᕆᔭᐅᔪᓂᒃᓗ.  ᕿᓚᒥᕈᓗᒃ ᖁᕝᕙᖅᓯᒪᑲᐃᓐᓇᖃᑦᑕᖅᑐᖅ ᖃᖓᑕᔭᕋᒃᐸᒃᑐᓂ ᓱᕈᔪᖕᓂ 
ᐊᓄᕆ ᐊᒃᑕᕐᕕᖕᒥᖔᓕᕌᖓᒥ (ᑭᓯᐊᓂᓕ, 24 ᐃᑲᕐᕋᓄᑦ ᐊᐅᓚᓐᓂᖓᑦ ᐊᒃᑏᓐᓇᐸᓗᒃᑐᖅ ᐃᓕᖓᓂᕆᔭᐅᕙᒃᑐᓂᑦ). 
 



12-ᓂ ᐃᖃᕐᕋᑦ 24 ᑕᒫᑦ ᖃᐅᔨᓴᕈᑎᓂ ᕿᒥᕐᕈᓇᒃᓯᒪᓕᖅᐳᑦ ᐅᑯᓂᖓ dioxins/furans ᐅᓪᓗᒥᒧᑦ. ᖃᐅᔨᓴᕈᑕᐅᓯᒪᔪᑦ 
ᐃᖃᕐᕋᓄᑦ 24-ᓄᑦ ᐃᖃᓗᖕᓂᑦ 0.2 pg TEQ/m3-ᖑᕗᖅ ᐅᖓᑖᓅᕈᑎᓯᒪᔪᖅ ᐋᓐᑎᐅᕆᐆᑉ ᓯᓚᐅᑉ ᐱᐅᓛᖁᑎᖏᑎᒍ 
ᐃᓕᖓᔪᖁᑎᖏᓐᓂᑦ 0.1 pg TEQ/m3-ᖑᓪᓗᓂ. (ᖃᐅᔨᒪᔭᐅᔭᕆᐊᓕᒃ: ᑕᒪᓐᓇ ᐃᓕᖓᓂᖓ 
ᐃᓚᓕᐅᔾᔭᐅᕙᓪᓕᐊᓂᐊᖅᑐᖅ 2016--ᒥᑦ ᐋᓐᑎᐅᕆᐆᒥᑦ). ᑕᒪᓐᓇ ᐃᓕᖓᓂᖓ ᖁᕝᕙᓯᖕᓂᖓ ᐃᓱᒪᒋᔭᐅᔪᖅ 
ᐱᓗᐊᕌᓗᒐᓱᒋᔭᐅᓇᓂ ᓴᐳᒻᒥᒃᖠᓯᒪᓪᓗᓂᓗ ᐃᓄᐃᑦ ᖃᓄᐃᙱᑦᑎᐊᖕᓂᖏᓐᓂᑦ.   
 
ᐊᐱᖅᑯᑦ4: ᓱᕈᕐᓗᖃᕐᓗᓂ ᖃᓄᐃᓐᓇᖅᐸ? 
ᑭᒡᒍᓯᖅ4: ᖃᐅᔨᓴᕈᑎᑎᒍᑦ ᑕᑯᓯᒪᓕᖅᑐᒍᑦ ᑕᒪᒃᑯᐊ ᓱᕈᕐᓗᐃᑦ ᖁᑦᑎᖕᓂᖏᑦ ᐃᖃᓗᖕᓂᑦ ᐊᑦᑎᓐᓇᐸᓗᐃᓐᓇᖅᑐᖅ 
ᐅᓗᕆᐊᓇᕋᓂᓗ ᐃᓄᐃᑦ ᖃᓄᐃᙱᑦᑎᐊᖕᓂᖏᓐᓄᑦ.  
 
ᖁᑦᑎᓚᐅᑲᑲᑕᒃᑳᖓ ᐳᔪᕐᓗᐃᑦ ᐃᓯᐊᕿᔪᒥ ᒥᕆᐊᙳᓐᓇᑐᐃᓐᓇᕆᐊᓖᑦ, ᓂᐅᖁᕐᓕᖓᓗᑎᒃᓘᓐᓃᑦ, ᐃᔨᖏᑦ, 
ᓱᕐᓗᖏᑦ ᐃᒡᒋᐊᖏᓪᓗ ᐊᑲᐅᔪᓐᓃᕐᓗᑎᒃ.  ᐃᓄᐃᑦ ᐳᕙᖕᒥᒍᑦ ᐋᓐᓂᐊᖃᑦᑕᖕᑐᑦ ᐆᒻᒪᑎᒥᒃᑎᒍᑦᓗ 
ᐊᑲᐅᙱᕚᓪᓕᖃᑦᑕᖅᓯᒪᑐᐃᓐᓇᕆᐊᓖᑦ.  
 
ᐊᐱᖅᑯᑦ5: dioxins-ᓂᑦ furan-ᖃᕐᓗᓂ ᖃᓄᐃᓐᓇᖅᐸ? 
ᑭᒡᒍᓯᖅ5: ᑕᒪᒃᑯᐊ dioxin ᐊᒃᑕᕐᕕᐅᒃ ᐃᑯᐊᓚᓂᖓᓂᙶᖅᑐᑦ ᐅᖓᑖᓅᖅᓯᒪᓕᖅᑐᑦ ᐋᓐᓂᐊᖃᖅᑕᐃᓕᒪᓂᖕᒧᑦ 
ᐃᓕᖓᓂᖏᓐᓄᑦ ᐳᔪᐊᓃᓯᒪᓗᓂ ᐃᑲᕐᕋᐃᑦ 24 ᐅᖓᑖᓄ ᐃᓛᓐᓂᒃᑯᑦ, ᖃᓄᐃᓕᑳᓪᓚᖕᓂᐅᔪᑦ 
ᖃᐅᔨᓴᖅᑕᐅᓇᔭᖕᓂᖏᓐᓂᑦ.  ᐃᓕᖓᓂᖓᓕ ᐃᓱᒪᒋᔭᐅᔪᖅ ᐱᓗᐊᕋᓱᒋᔭᐅᓇᓂ (ᓴᐳᒻᒥᒃᖠᔪᖅ ᐃᓄᐃᑦ 
ᖃᓄᐃᙱᑦᑎᐊᖕᓂᖏᓐᓂᑦ).  
 

ᐊᑦᑕᖕᓇᖅᑐᒦᖁᔨᓇᑕ, ᓯᖓᐃᔪᑦ, ᓯᖓᐃᓕᑐᐃᓐᓇᕆᐊᓖᓪᓗ ᐊᒃᑕᕐᕕᒃ ᐃᑯᐊᓚᑎᓪᓗᒍ, ᐳᔪᖕᒦᓪᓗᐊᙱᓚᑦ, dioxins-
ᓄᑦ furans-ᓄᓪᓗ ᓇᐃᒪᓃᑦ ᐊᒥᓲᙱᓐᓂᕐᓴᓂᑦ ᓇᔾᔨᔪᓐᓇᐃᓪᓕᔾᔪᑕᐅᔪᓐᓇᐃᓕᑐᐃᓐᓇᕆᐊᓕᒃ ᐊᖑᑎᓂᑦ.  
ᐅᖃᐅᓯᐅᓚᐅᖅᓯᒪᔪᑎᒍᑦ, ᑖᒃᑯᐊ ᐊᕐᓇᐃᑦ ᐊᑦᑕᖕᓇᖅᑐᒦᓗᐊᖅᑕᐃᓕᒪᔭᕆᐊᓖᑦ ᐳᔪᖕᒦᓗᐊᖁᓇᒋᑦ ᐊᒃᑕᕐᕕᐅᒃ 
ᐃᑯᐊᓚᓂᖓᓂ ᐹᓯ ᐃᒐᓛᖅᓯᓗ ᒪᑐᓯᒪᓗᒋᑦ, ᑕᒪᒃᑯᐊᓗ ᐋᖅᑭᒃᓯᒪᓗᑎᒃ ᐊᓂᖕᓂᒧᑦ ᑲᐃᕙᓪᓚᐃᔾᔪᑎᑦ ᐃᒡᓘᑉ ᐃᓗᐊᓂ 
ᐃᑯᒪᓗᑎᒃ ᖃᒥᙶᕐᓗᑎᒃᓘᓐᓃᑦ; ᓯᓚᒥᓪᓗ ᐱᓕᕆᓗᐊᖅᑕᐃᓕᒪᓗᑎᒃ ᖃᖓᐅᖔᓕᖅᐸᓪᓘᓐᓃᑦ ᓯᓚᒥᑦ ᐱᓕᕆᓗᑎᒃ. 
 
ᐊᑯᓂᐅᓗᐊᖅᑐᖅ ᖁᕝᕙᓯᒃᑐᓂᑦ dioxins-ᓂᑦ ᓇᐃᒪᓗᐊᖅᑲᑦᑕᖅᖢᓂ ᑳᓐᓲᑖᖅᓇᖕᓂᒧᑦ ᐱᕚᓪᓕᖕᓇᖅᑐᕉᖅ; 
ᑭᓯᐊᓂᓕ, ᑖᒃᑯᐊ ᖁᑦᑎᖕᓂᖏᑦ dioxins ᖃᐅᔨᓴᖅᑕᑦ ᐃᖃᓗᖕᓂᑦ ᐊᑦᑎᒃᑐᒻᒪᕆᐅᖕᒪᑦ ᒪᓕᒃᖢᒋᑦ 
ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐃᓕᖓᔪᐃᑦ ᑳᓐᓱᒧᑦ. 
 
ᓇᐃᓈᖅᖢᒍᓕ, ᐋᓐᓂᖅᐊᑖᕈᑕᐅᑐᐃᓐᓇᕆᐊᓖᑦ ᐳᔪᕐᓗᖕᓂᑦ dioxins-ᓂᑦ furans-ᓂᒃᓗ ᐃᖃᓗᖕᓂᑦ ᐊᑦᑎᖕᒪᑕ. 
 
ᐊᐱᖅᑯᑦ6: ᑭᓲᖕᒪᑕ dioxins furans-ᓗ? 
ᑭᒡᒍᓯᖅ6: Dioxins furans-ᓗ ᐊᑎᕆᔭᐅᒐᔪᒃᑐᑦ ᐅᓗᕆᐊᓇᖅᑐᓄᑦ ᐃᓚᐅᕈᑎᓕᖕᓄᑦ ᓇᓂᔭᐅᓲᓂ ᐊᕙᑎᑦᑎᓐᓂᑦ, 
ᐃᓚᖏᓐᓂᒃᓗ ᓂᕿᑦᑎᓐᓂᑦ.  Dioxins furans-ᓗ ᓴᖅᑭᓲᖑᔪᑦ ᐃᑭᑎᑕᐅᑎᓪᓗᒋᑦ ᐊᒃᑕᑯᐃᑦ, ᐃᒐᓯᐅᑏᑦ ᕿᔪᐃᑦ, 
ᓇᐹᖅᑐᐃᓪᓗ ᐃᑯᐊᓚᔪᐊᓘᑎᓪᓗᒋᑦ ᐳᔪᖕᒥᓪᓗ ᑕᕝᕚᑭᒥᙶᖅᑐᓂᑦ.   90-ᐳᓴᓐᑎᒥᑦ ᓴᖅᑭᔮᕐᕕᐅᖃᑦᑕᖅᐳᒍᑦ 
dioxins-ᓂᑦ furans-ᓂᒃᓗ ᓂᕿᑦᑎᓐᓂᑦ. 
 
ᑐᑭᓯᒋᐊᒃᑲᓐᓂᕈᒪᔪᑦ dioxins furans-ᓗ ᒥᒃᓵᓄᑦ, ᐅᕗᙵᐅᓗᑎᒃ: http://www.hc-sc.gc.ca/hl-vs/iyh-
vsv/environ/dioxin-eng.php  
 
 

http://www.hc-sc.gc.ca/hl-vs/iyh-vsv/environ/dioxin-eng.php
http://www.hc-sc.gc.ca/hl-vs/iyh-vsv/environ/dioxin-eng.php


ᐊᐱᖅᑯᑦ7: ᖃᓄᕐᓕ ᓇᐃᒪᓗᐊᙱᑦᑐᓐᓇᕋᒪ dioxins-ᓂᑦ furans-ᓂᒃᓗ? 
ᑭᒡᒍᓯᖅ7: ᐳᔪᕐᓗᖕᒦᓗᐊᖃᑦᑕᙱᓪᓗᑎᑦ ᐃᓯᖅᓯᒪᔪᓐᓇᖕᓂᓕᒫᔅᓯᓐᓗ ᐃᓯᖅᓯᒪᓗᓯ ᐳᔫᕐᕕᐅᒑᖓᔅᓯ.  ᐹᓯ ᐃᒐᓛᓯᓗ 
ᒪᑐᓯᒪᓗᒋᑦ, ᑕᒪᒃᑯᐊᓗ ᐋᖅᑭᒃᓯᒪᓗᑎᒃ ᐊᓂᖕᓂᒧᑦ ᑲᐃᕙᓪᓚᐃᔾᔪᑎᑦ ᐃᒡᓘᑉ ᐃᓗᐊᓂ ᐃᑯᒪᓗᑎᒃ ᖃᒥᙶᕐᓗᑎᒃᓘᓐᓃᑦ 
ᓯᓚᒥᓪᓗ ᐱᓕᕆᓗᐊᙱᓪᓗᑎᑦ ᖃᖓᐅᖔᓕᖅᐸᓪᓘᓐᓃᑦ ᓯᓚᒥᑦ ᐱᓕᕆᖔᓛᕐᓗᑎᑦ. 
 
ᓇᐃᒪᓗᐊᖁᓇᒃ dioxins-ᓂ furans-ᒃᓗ ᐊᑯᓂᐅᔪᓂ, ᐅᖅᓱᐃᔭᐃᔪᓐᓇᖅᐳᑎ ᓂᕿᓂᑦ ᓂᕿᓕᐅᖕᓂᐊᓕᕌᖓᕕᑦ, 
ᓂᕆᑦᑎᐊᖕᓂᕐᓴᐅᓗᑎᓪᓗ ᐱᕈᖅᑐᓂᑦ ᓰᖕᓇᖅᑐᓂᑦ ᐱᕈᖅᓯᐊᓂᒃᓗ.  ᐊᒃᑕᑯᑎᑦ ᐃᑭᑉᐸᙱᓪᓗᒋᑦ, 
ᓱᐴᖅᑐᖅᐸᙱᓪᓗᑎᑦ, ᐃᓚᑎᓪᓗ ᓯᒡᒐᓕᐊᖅᑐᖅᑐᓃᑎᑉᐸᙱᓪᓗᒋᑦ. 
 
ᐊᐱᖅᑯᑦ 8: ᑭᒃᑯᓪᓕ ᐊᑦᑕᖕᓇᓛᖑᖕᒪᑕ ᐊᒃᑕᕐᕕᐅᑉ ᐳᔪᐊ ᓄᓇᓕᖕᓄᑦ ᐳᔫᓕᕌᖓᒥ? 
ᑭᒡᒍᓯᖅ 8: ᑕᐃᒃᑯᐃ ᐆᒻᒪᑎᒥᑎᒍ ᐳᕙᒥᑎᒍᓪᓗ ᐋᓐᓂᐊᖃᑦᑕᖅᑐᑦ, ᓄᑕᖅᑲᑦ, ᐃᓐᓇᑐᖃᐃᑦ, ᓯᖓᐃᔪᑦ, 
ᓯᖓᐃᓕᑐᐃᓐᓇᕆᐊᓖᓪᓗ ᐊᑦᑕᖕᓇᖅᑕᐃᓕᒪᓪᓗᐊᖅᑐᑦ ᐱᔪᖕᒦᓗᐊᙱᓪᓗᑎᒃᓗ. 
 
ᐊᐱᖅᑯᑦ9: ᖃᓂᐅᑦᑕᕆᐊᖃᖅᐳᖓᓕ ᐅᕙᓐᓄ ᐳᔫᖅᓯᒪᓕᖅᐸᑦ? 
ᑭᒡᒍᓯᖅ9: ᐳᔫᕐᕕᐅᓕᕈᕕᑦ, ᐳᔪᐊᓃᓗᐊᖅᑕᐃᓕᒪᓪᓗᐊᖅᑐᑎᑦ ᐃᓯᖅᓯᒪᔪᓐᓇᖕᓂᓕᒫᖕᓂᓯ ᐃᓯᖅᓯᒪᓗᑎᑦ.  ᐹᓯ 
ᐃᒐᓛᓯᓗ ᒪᑐᓯᒪᓗᒋᑦ, ᑕᒪᒃᑯᐊᓗ ᐋᖅᑭᒃᓯᒪᓗᑎᒃ ᐊᓂᖕᓂᒧᑦ ᑲᐃᕙᓪᓚᐃᔾᔪᑎᑦ ᐃᒡᓘᑉ ᐃᓗᐊᓂ ᐃᑯᒪᓗᑎᒃ 
ᖃᒥᙶᕐᓗᑎᒃᓘᓐᓃᑦ.  ᐳᔫᕐᕕᐅᖏᓐᓇᖅᐸᑦ ᐃᒡᓗᐃᑦ, ᐃᓚᖕᓄᙵᐅᓪᓗᐊᕋᕕᑦ ᐱᖃᓐᓇᕆᔭᒃᑯᔅᓯᓐᓄᓪᓘᓐᓃᑦ 
ᐊᓯᐊᓃᑦᑐᒧᑦ ᐳᔫᕐᕕᐅᙱᓐᓂᖅᓴᒧᑦ.  ᐊᓃᕆᐊᖃᕈᕕᑦ, ᐱᓕᕆᓗᐊᖅᑕᐃᓕᒪᓗᑎᑦ ᓯᓚᒥᑦ. 
 
ᐊᐱᖅᑯᑦ10: ᖃᓄᐃᑦᑐᓂ ᐅᔾᔨᖅᓱᕆᐊᖃᖅᐳᖓ? 
ᑭᒡᒍᓯᖅ 10: ᐅᔾᔨᖅᓱᕆᐊᖃᖅᐳᑎᑦ ᐊᓂᖅᑎᕆᑦᑎᐊᕈᓐᓃᕈᕕᑦ, ᐊᓂᖅᓵᑦᑎᙱᓐᓂᕐᒥ, ᓴᒡᕖᑦ ᓱᑲᒃᑰᔨᓂᖕᒥᑦ, 
ᐅᐃᔾᔭᙳᖅᑰᔨᓂᖕᒥᓪᓗ.  ᐳᔪᖅ ᐃᓗᐊᙱᔾᔪᑎᐅᓕᑐᐃᓐᓇᕆᐊᓕᒃᑕᐅᖅ ᐃᔨᖕᓄᑦ, ᓱᕐᓘᖕᓄᑦ ᐃᒋᐊᖕᓄᓪᓗ 
ᒥᕆᐊᙳᑐᐃᓐᓇᕆᐊᖃᖅᖢᑎᓪᓗ. 
 
ᐊᐱᖅᑯᑦ11: ᖃᓄᐃᓕᐅᕆᐊᖃᖅᐳᖓ ᖃᓄᐃᓕᑳᓪᓚᒃᑯᒪ ᐳᔪᖕᒧᑦ, ᓲᕐᓗ ᐊᓂᖅᓵᖅᑐᑦᑎᐊᕈᓐᓇᐃᓪᓕᓗᖓ 
ᓴᒡᕕᒐᓘᓐᓃᑦ ᓱᑲᖓᖅᑰᔨᓕᖅᐸᑦ? 
ᑭᒡᒍᓯᖅ 11: ᖃᓄᐃᓐᓇᓱᒋᓕᕈᕕᑦ ᐳᔪᖕᒧᑦ ᐃᓕᖕᓂᓪᓗ ᐊᐅᓚᑦᑐᓐᓇᐃᓪᓕᓗᒋᑦ ᖃᓄᐃᓐᓂᕆᔭᑎᑦ, ᐋᓐᓂᐊᓯᐅᑎᒧᑦ 
ᑕᑯᔭᐅᔭᕆᐊᖃᖅᐳᑎᑦ. 
 


